
10 MAJ 2015 

ME RASTIN E INCIDENTIT TË FUNDIT NË PASJAN 

Më 4 maj, është raportuar se një banor serb i fshatit Pasjan në komunën e Parteshit është 
qëlluar me thikë nga dy shqiptarë banorë të fshatit fqinj Vllashticë, në një incident që duket të 
jetë një rast i një mosmarrëveshjeje dhe kacafytje në rrugë. Për fat të mirë, viktima nuk është 
në rrezik për jetën dhe është duke u shëruar nga plagët e marra. Policia e Kosovës ka reaguar 
me shpejtësi duke identifikuar dhe arrestuar dy të dyshuar për sulmin mbi të riun serb. Pas 
hetimeve preliminare, policia lëshoi një deklaratë duke raportuar se incidenti ka ndodhur pas 
një aksidenti me makinë gjatë një manovrimi të makinave në parakalim, që për pasojë rezultoi 
në agresion verbal dhe në kacafytje mes palëve. Rasti është dërguar për shqyrtim në Gjykatën 
themelore të Gjilanit, ku kryesit e krimit janë akuzuar për tentim vrasje.1   

Fakti që incidenti ka përfshirë persona të përkatësisë etnike serbe dhe shqiptare menjëherë ka 
ngritur reagimet mbi motivet prapa incidentit. Në reagimet e shpërndara nëpërmjet medieve 
në gjuhën serbe, kryetari i komunës së Parteshit Dragan Nikoliq, dhe një përfaqësues i Zyrës 
për Kosovën në Qeverinë e Serbisë kanë deklaruar se sulmi ka qenë etnikisht i motivuar dhe 
kishte për qëllim të trembë dhe të ndikojë në largimin e popullatës serbe që kanë mbetur të 
jetojnë në jug të Kosovës.2 Incidenti ishte gjithashtu i lidhur me një seri incidentesh të tjera që 
kishin përfshirë pjesëtarë të komunitetit serb të Kosovës, përfshirë sulmin mbi të riun në afërsi 
të urës kryesore mbi lumin Ibër në Mitrovicën Veriore dhe incidentin e tentim rrëmbimit të një 
vajze serbe në fshatin Babimoc të komunës së Obiliqit. Këto incidente janë ende nën hetim, për 
më shumë, ju lutem lexoni raportet e ECMI Kosovës për këto ngjarje.3  

Një deklaratë më e balancuar është bërë nga Branimir Stojanoviq, zëvendëskryeministër në 
Qeverinë e Republikës së Kosovës. Zt Stojanoviq ka paralajmëruar se incidentet që përfshijnë 
serbët në Kosovë janë bërë më të përhapura apo më të shpeshta qëkur lista Srpska është në 
Qeverinë e Kosovës dhe ka thënë se incidenti në Pasjan në mënyrë të qartë është etnikisht i 
motivuar. Ai ka bërë thirrje për forcimin e sundimit të ligjit në mënyrë që autoritetet përkatëse 
të zgjidhin incidente të tilla dhe të parandalojnë që të njëjtat të ndodhin në të ardhmen, ndërsa 
ka vlerësuar Policinë e Kosovës për reagimin e saj relativisht të shpejtë.4 

Institucionet dhe mekanizmat relevantë kanë denoncuar deklaratat e tilla që aludojnë në 
motive etnike prapa incidentit. Përfaqësuesit e Policisë së Kosovës me shpejtësi kanë raportuar 

                                                           
1
http://www.b92.net/info/vesti/index.php?yyyy=2015&mm=05&dd=04&nav_category=640&nav_id=988039; 

http://kossev.info/strana/arhiva/uhapsen_napadac_na_srbina_iz_pasjana_za_drugim_se_traga/4786; 
http://koha.net/?id=27&l=56367.  
2
 http://kossev.info/strana/arhiva/izboden_srbin_u_pasjanu/4773; 

http://www.b92.net/info/vesti/index.php?yyyy=2015&mm=05&dd=05&nav_category=640&nav_id=988497. 
3
 Për rastin e Mitrovicës, shihni raportin e ECMI Kosovës. Incidentet dhe tensionet në Mitrovicë: Nevoja për raportim objektiv dhe 

forcim të sundimit të ligjit (21 prill, 2015). Për rastin e Babinmocit, shhni 
http://www.b92.net/info/vesti/index.php?yyyy=2015&mm=05&dd=02&nav_category=640&nav_id=987394; 
http://kossev.info/strana/arhiva/izboden_srbin_u_pasjanu/4773. Zyra për Kosovën e Qeverise së Serbisë nuk e përmend se 
përpjekja për rrëmbimin, u shmang nga një fqinji shqiptar i vajzës. 
4
 http://www.b92.net/info/vesti/index.php?yyyy=2015&mm=05&dd=05&nav_category=640&nav_id=988497; 

http://kossev.info/strana/arhiva/video__dan_posle_napada_na_srbina_u_pasjanu_i_novog_napada_na_srpsku_gimnazijalku/4795.  

 se incidenti ka ndodhur për shkak të një ngatërrese dhe kacafytje në rrugë dhe se nuk ka pasur 
motive etnike prapa tij. Këto deklarata janë marrë nga mediet në gjuhën serbe.5 Këshilli 
komunal për siguri në bashkësi i Parteshit, që është themeluar pikërisht për të adresuar 
shqetësimet e sigurisë në mesin e komuniteteve në nivel të komunës së Parteshit, ka mbajtur 
një seancë të jashtëzakonshme për të diskutuar të gjitha çështjet që lidhen me incidentin. Pas 
takimit, Këshilli për siguri në bashkësi ka lëshuar një deklaratë të bazuar në hetimet e policisë 
duke argumentuar se incidenti nuk ka pasur ndonjë prapavijë etnike dhe për më tepër kanë 
denoncuar të gjitha përpjekjet për të interpretuar incidentin si të motivuar etnikisht dhe për të 
destabilizuar marrëdhëniet etnike dhe fetare në komunën e Parteshit.6 

Kërcënimi i perceptuar ose real për sigurinë mbetet çështje shqetësuese në mesin e 
komuniteteve pakicë në Kosovë dhe duhet të merret seriozisht nga institucionet përkatëse. Në 
këtë drejtim, reagimi i shpejtë dhe raportimi I bërë nga Policia e Kosovës dhe Këshilli komunal 
për siguri në bashkësi janë hapa të mirë në drejtimin e duhur, që demonstrojnë  se 
institucionet dhe mekanizmat e Republikës së Kosovës që janë themeluar për të mbrojtur të 
drejtat e komuniteteve dhe për të korrigjuar shkeljet eventuale të të drejtave të tilla dërgojnë 
në rezultate të mira në praktikë, kur veprojnë dhe komunikojnë me vendosmëri.    

 

 

 

 

 

 

 

 

 

 

 

 

 

 

 

 

 

 

                                                           
5
 http://kossev.info/strana/arhiva/uhapsen_napadac_na_srbina_iz_pasjana_za_drugim_se_traga/4786.  

6
 http://koha.net/?id=27&l=56367.  

tel:%2B381%20%280%29%2038%20224%20161
http://www.ecmikosovo.org/
mailto:info@ecmikosovo.org
https://www.facebook.com/ECMIKosovo
http://www.youtube.com/channel/UCYL7omqLTdUi0KN3xuf3r1Q
http://kossev.info/strana/arhiva/uhapsen_napadac_na_srbina_iz_pasjana_za_drugim_se_traga/4786
http://koha.net/?id=27&l=56367


 

Str. Nëna Terezë Nr. 41, Apt. 29,10000 Prishtinë/Priština, Kosovo, Tel. +381 (0) 38 224 473 
Str. Cika Jovina Nr. 3, 1

st
Fl, 38220 Mitrovica/Mitrovicë North, Kosovo, Tel. +381 (0) 64 00 55 488 

www.ecmikosovo.org, info@ecmikosovo.org  

IN
FO

R
M

A
T

IO
N

 B
U

LL
E

T
IN

 Raporte dhe analiza politike të tjera të realizuara nga ECMI Kosova: 

Buxhetet e komunave veriore të Kosovës: Marrëveshje më në fund 

7 maj, 2015 

Incidentet dhe tensionet në Mitrovicë: Nevoja për raportim objektiv dhe forcim të sundimit të ligjit 

21 prill, 2015 

Bashkësia/Asociacioni i komunave me shumicë serbe: Çfarë është e (pa)mundur në kuadër të kornizës 

ligjore të Kosovës? 

16 prill, 2015 

Bashkësia/Asociacioni i komunave me shumicë serbe: Një klub ekskluziv I bazuar në përkatësinë etnike? 

31 mars, 2015 

Komunitetet pakicë jo-serbe të neglizhuar në marrëveshjet teknike në mes të Kosovës dhe Serbisë 

10 mars, 2015  

Deklarata kontroverse e Ministrit Murati dhe reagimet që pasuan 

5 mars, 2015 

Bashkësia/Asociacioni i komunave me shumicë serbe: Shumë spekulime, pak marrëveshje faktike dhe 

mos-zbatim 

22 shkurt, 2015 

Një sistem juridik dhe gjyqësor i unifikuar në Kosovë? 

15 shkurt, 2015 

Çfarë duhet të mbahet mend nga rasti Jablanović? 

8 shkurt, 2015 

Thirrje për arsye dhe veprim në prag të protestave në Prishtinë 

25 janar, 2015 

Farkimi i një mjedisi pune në kuadër të Qeverisë së Kosovës 

19 janar, 2015 

ECMI Kosova dënon bllokadën e dhunshme të hyrjes në Kishën Ortodokse Serbe në Gjakovë dhe i bën 
thirrje autoriteteve në Kosovë që të sigurojnë qasje të lirë dhe të papenguar në objektet e kultit 
7 janar, 2015 

Formimi i qeverisë së re të Kosovës, përfaqësimi i komuniteteve pakicë dhe sfidat në të ardhmen 
10 dhjetor, 2014 

 

 

 

Rreth ECMI Kosovës 

ECMI Kosova është organizata kryesore joqeveritare e angazhuar me çështje të komuniteteve 

minoritare në Kosovë, me qëllim të zhvillimit të institucioneve përfshirëse, përfaqësuese dhe të 

ndjeshme ndaj komuniteteve, institucione këto që mbështesin një Kosovë të qëndrueshme 

shumetnike. ECMI Kosova kontribuon në zhvillimin, forcimin dhe zbatimin e legjislacionit përkatës, 

dhe përkrah institucionalizimin e mekanizmave qeveritarë të ndërlidhur me çështje të komuniteteve, 

dhe ngrit kapacitetet e akterëve të shoqërisë civile dhe të qeverisë për t'u angazhuar me njëri-tjetrin 

dhe bashkëvepruar në mënyrë konstruktive dhe të qëndrueshme. 

